
景陵挽歌〈（二首）〉

作者：王直　明朝

本作品收錄於《列朝詩集/乙02》

其一

苦霧纏丹旐，陰雲擁翠旗。

山川皆斂色，草木亦含悲。

雨泣千官送，風號萬國隨。

蕭蕭笳吹發，不似奏韶時。

其二

靈御陪仁考，仙游侍太宗。

珠丘連翠殿，玉匣掞玄宮。

海宇扳號切，天庭陟降同。

遙知六龍駕，長度五雲中。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

